
Annwyl Elin  
 
Y Bil Cyllido Gofal Plant (Cymru)  
 
Yn ystod mis Mawrth, ac yn unol ag adran 110(3) o Ddeddf Llywodraeth Cymru 2006, 
anfonodd Prif Weinidog Cymru'r Bil Cyllido Gofal Plant (Cymru) atoch i’w ystyried er mwyn 
ichi fedru penderfynu a yw o fewn cymhwysedd y Cynulliad Cenedlaethol ai peidio. 
 
Ar yr adeg cyflwyno'r Bil ar 16 Ebrill 2018, roedd Prif Ysgrifennydd y Trysorlys wedi rhoi ei 
chydsyniad i'r ddarpariaeth yn adran 8 o'r Bil yn ymwneud â diwygio adran 18 o'r Ddeddf 
Comisiynwyr Cyllid a Thollau 2005 ac i'r darpariaethau perthnasol yn ymwneud â rhannu 
data a throsglwyddo data ymlaen. Fodd bynnag, nid oedd yr Ysgrifennydd Cartref na'r 
Ysgrifennydd Gwladol dros Waith a Phensiynau wedi cysylltu i roi eu cydsyniad nhw ar 
gyfer y darpariaethau perthnasol yn adrannau 4 a 5 o'r Bil. 
 
Mae'n dda gennyf roi gwybod i chi bod y cydsyniadau hyn bellach wedi dod i law ac 
amgaeaf, er gwybodaeth, gopi o lythyr cadarnhad gan Ysgrifennydd Gwladol Cymru.   
 
Anfonwyd copi o'r llythyr hwn a'r dogfennau atodedig at Gadeiryddion y Pwyllgor Plant, Pobl 
Ifanc ac Addysg, y Pwyllgor Materion Cyfansoddiadol a Deddfwriaethol a'r Pwyllgor Cyllid 
hefyd. 

 
Yn gywir 

